
Meeqqeriviit neriisaqarneranut politikki 

Kommune kujallermi Meeqqerivinni meeqqat Meeraaqqerivinni Meeqqerivinnilu allanngorartumik 

peqqinnartunik nerisaqartitaanerat, assigiinnerusumik ingerlalernissaa anguniarneqarpoq.  

Taamaasillluni meeqqat ulluunerani meeqqerivimmiinnerminni inuussutissaqarluartunik 

nerisaqarnerminni nukissaq pitsaasoq anguneqarsinnaammat.    

Nerisagissarnissamut aqqutissarsiornitsinni atuagassiaq aallaavigineqartussaassaaq: 

Nerisaqarnermut timigissarnermullu siunnersuisooqatigiit-niit 

“Nerisassiornermut innersuussutit qulit” 

Nerisaqarnermut politikkiliornikkut timip pisariaqartitaa peqqinnartumillu inuuneqarneq 

sukumiinerusumik ingerlanneqalernissaa pilersinnaammat, innersuussutit aallaavigalugit; 

1. Allanngorartunik meeqqat nerisaqarnissaat 

2. Kalaallit nerisassiaanik nerisaqarnerisigut, akulikitsumik aalisagartorneq, aalisakkanik 

panertunik, kiisalu qallersuusiorsinnaanermik atorluaaneq. 

3. Ullut tamaasa naatitartortarnissaat, nutaat qerisulluunniit sassaalliutigineqarnerisigut. 

4. Ullupqeqqasiornermi ualikkorsiornermilu akoqarluartunik iffiartorluartarnissaat, 

taamatuttaaq knækbrødit seqqummarluttunit sanaat.  Qaqorteqqasut, pasta naatsiaallu 

kissartunik nerinermi paarlakaajaattumik nerisassiarineqarsinnaallutik . 

5. Eqqarsarluarneq atorlugu orsoq atortarnissaa, Iganermi naasut magarinaa immaqaluunniit 

naasunit olia atornerisigut.  

6. Sukkunik kaaginillu annikinnerpaamik nerisaqartisineq. 

7. Meeqqat ullup ingerlanerani imermik imerluartassapput, saftimik imertitsineq qaqutikkut 

pisassaaq. 

8. Meeqqat akulikitsunik nerisarnissaat, ullaakkut, ullup qeqqanut ualikkullu. Taamaasilluni 

meeqqap ullormut nerisarnera peqqinnartumik qularnaassallugu. 

9. Meeqqat ullormut nerisaqarluarnerminni, ullormut nukissaqarlutik aalalluarnissaat 

pingaartuuvoq 



10. Meeqqerivinni igasut eqqarsarluassapput, meeqqat meeqqerivimmiinnerminni suut 

nerisassat nerigunikku peqqinnarlutillu nukissaqarnarnerunersut siunnersuusiornermi 

siuttuussapput, taamaasillutik niuerniarneq pilersaarusiorluakkamik 

ingerlassinnaassammassuk  

 

Meeraaqqerivinni meeraaqqat suut tupissutigisinnaaneraat eqqumaffigineqassaaq. Tassani 

pineqarput, guloruujut agguararneqanngitsut, vindruat ilivitsut, kingunissat (nødder), seqquluttut 

aggorneqanngitsut assigisaallu.  

Meeqqap tupinnerani qanoq iliortoqarnissaa ilisimaneqassaaq ilisimasallu 

siammartertuarneqassapput. 

Meeraq ullaakkut nerereerluni meeqqeriviliartartussaavoq, ullaap tungaani oqitsunik 

tamuluttarput, ullup qeqqasiunnginnermi kaannavequtiginnaasaanik 

Inuuissiortoqartillugu, meeqqalluunniit meeqqerivimmi naggataarnerminni pillertoqartarnera 

nalinginnaasuuvoq, taamaattorli peqqinnartunik pillertarnissaat innersuussutaavoq, mamakujuit 

pilliutigineqartarneri innersuussutaanngillat, meeraqartarmat sapigalinnik. 

